
Prachetasakritam Vishnu Stotram

પ્રચેતસકૃતં વિષ્ણુસ્તોત્રમ્

પ્રચેતસ ઊચુઃ ।
નતાઃ સ્મ સર્વવચસાં પ્રતિષ્ઠા યત્ર શાશ્વતી ।
તમાદ્યન્તમશેષસ્ય જગતઃ પરમં પ્રભુમ્॥ ૨૩॥
જ્યોતિરાદ્યમનૌપમ્યમણ્વનન્તમપારવત્ ।
યોનિભૂતમશ્ષસ્યસ્થાવરસ્ય ચરસ્ય ચ॥ ૨૪॥
યસ્યાહઃ પ્રથમં રૂપમરૂપસ્ય તથા નિશા ।
સન્ધ્યા ચ પરમેશસ્ય તસ્મૈ કાલાત્મને નમઃ॥ ૨૫॥
ભુજ્યતેઽનુદિનં દેવૈઃ પિતૃભિશ્ચ સુધાત્મકઃ ।
બીજભૂતં સમસ્તસ્ય તસ્મૈ સોમાત્મનેન મઃ॥ ૨૬॥
યસ્તમાસ્યત્તિ તીવ્રાત્મા પ્રભાભિર્ભાસયન્નભઃ ।
ઘર્મશીતામ્ભસાં યોનિસ્તસ્મૈ સૂર્યાત્મને નમઃ॥ ૨૭॥
કાઠિન્યવાન્ યો બિભર્ત્તિ  જગદેતદશેષતઃ ।
શબ્દાદિસંશ્રયો વ્યાપી તસ્મૈ ભૂમ્યાત્મને નમઃ॥ ૨૮॥
યદ્યોનિભૂતં જગતો બીજં યત્સર્વદેહિનામ્ ।
તત્તોયરૂપમીશસ્ય નમામો હરિમેધસઃ॥ ૨૯॥
યો મુખં સર્વદેવાનાં હવ્યભુક્કવ્યભુક્તથા ।
પિતૄણાં ચ નમસ્તસ્મૈ વિષ્ણવે પાવકાત્મને॥ ૩૦॥
પઞ્ચધાવસ્થિતો દેહે યશ્ચેષ્ટાં કુરુતેઽનિશમ્ ।
આકાશયોનિર્ભગવાંસ્તસ્મૈ વાય્વાત્મને નમઃ॥ ૩૧॥
અવકાશમશેષાણાં ભૂતાનાં યઃ પ્રયચ્છતિ ।
અનન્તમૂર્તિમાઞ્છુદ્ધસ્તસ્મૈ    વ્યોમાત્મને નમઃ॥ ૩૨॥
સમસ્તેન્દ્રિયસર્ગસ્ય યઃ સદા સ્થાનમુત્તમમ્ ।

તસ્મૈ શબ્દાદિરૂપાય નમઃ કૃષ્ણાય વેધસે॥ ૩૩॥
ગૃહ્ણાતિ વિષયાન્નિત્યમિન્દ્રિયાત્માક્ષરાક્ષરઃ ।
યસ્તસ્મૈ જ્ઞાનમૂલાય નતાઃ સ્મ હરિમેધસે॥ ૩૪॥
ગૃહીતાનિન્દ્રિયૈરર્થાનાત્મને યઃ પ્રયચ્છતિ ।
અન્તઃકરણરૂપાય તસ્મૈ વિશ્વાત્મને નમઃ॥ ૩૫॥
યસ્મિન્નનન્તે સકલં વિશ્વં યસ્માત્તથોદ્ગતમ્ ।
લયસ્થાનં ચ યસ્તસ્મૈ નમઃ પ્રકૃતિધર્મિણે   ॥ ૩૬॥
શુદ્ધઃ સંલ્લક્ષ્યતે ભ્રાન્ત્યા ગુણવાનિવ યોઽગુણઃ ।
તમાત્મરૂપિણં દેવં નતાઃ સ્મ પુરુષોત્તમમ્॥ ૩૭॥
અવિકારમજં શુદ્ધં નિર્ગુણં યન્નિરઞ્જનમ્ ।
નતાસ્સ્મ તત્પરં બ્રહ્મ વિષ્ણોર્યત્પરમં પદમ્॥ ૩૮॥
અદીર્ઘહ્રસ્વમસ્થૂલણ્વનમશ્યામલોહિતમ્  ।
અસ્નેહચ્છાયમતનુમસક્તમશરીરિણમ્॥ ૩૯॥
અનાકાશમસંસ્પર્શમગન્ધમરસં ચ યત્ ।
અચક્ષુશ્રોત્રમચલમવાક્પાણિમમાનિસમ્॥ ૪૦॥
અનામગોમત્રસુખમતેજસ્કમહેતુકમ્ ।
અભયં ભ્રાન્તિરહિતમનિદ્રમજરામરમ્॥ ૪૧॥
અરજોશબ્દમમૃતમપ્લુતં યદસંવૃતમ્ ।
પૂર્વાપરેણ વૈ યસ્મિંસ્તદ્વિષ્ણોઃ   પરમં પદમ્॥ ૪૨॥
પરમેશત્વગુણવત્સર્વભૂતમસંશયમ્ ।
નતાઃ સ્મ તત્પદં વિષ્ણોર્જિહ્વાદૃગ્ગોચરં   ન યત્॥ ૪૩॥
ઇતિ વિષ્ણુપુરાણે ચતુર્દશાધ્યાયાન્તર્ગતં

પ્રચેતસકૃતં વિષ્ણુસ્તોત્રં સમાપ્તમ્ ।
વિષ્ણુપુરાણ । અધ્યાય ૧૪/૨૩-૪૩॥

viShNupurANa . adhyAya 14/23-43..

Proofread by PSA Easwaran

2 sanskritdocuments.org



પ્રચેતસકૃતં વિષ્ણુસ્તોત્રમ્

Prachetasakritam Vishnu Stotram

pdf was typeset on October 2, 2024

Please send corrections to sanskrit@cheerful.com

prachetasakRRitaMviShNustotram.pdf 3


	Document Information
	Document Text
	Document Credits

